
ՈՐՈՇՈՒՄ

«_______» _____________ 2017 թվականի N ____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ՍՈՑԻԱԼԱԿԱՆ ԱՊԱՀՈՎՈՒԹՅԱՆ ՊԵՏԱԿԱՆ
 ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ, 23-րդ հոդվածների 3-րդ կետերին համապատասխան` Հայաստանի Հանրապետության կառավարությունը որոշում է.

1. Հայաստանի Հանրապետության 2017 թվականի պետական բյուջեի մասին Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի «Հայաստանի Հանրապետության 2017 թվականի պետական բյուջեի կատարումն ապահովող միջոցառումների մասին» N 1313-Ն որոշման N N 5, 11 և 12 հավելվածներում կատարել փոփոխություններ ու լրացումներ` համաձայն N N 1, 2, 3 և 4 հավելվածների:

2. Հայաստանի Հանրապետության 2017 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Համակարգչային ծառայություններ» հոդվածով) Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը 2017 թվականի առաջին կիսամյակում հատկացնել 20,040.0 հազար դրամ՝ գործատուի վերաբերյալ տեղեկատվությունը հաշվառելու և աշխատանքային ստաժը հաշվարկելու ընթացակարգերը կատարելագործելու նպատակով համապատասխան  ծրագրային ապահովություն մշակելու և պետական կենսաթոշակային համակարգի տվյալների շտեմարանը («Էլեկտրոնային կենսաթոշակ» տեղեկատվական համակարգը) լրամշակելու (կատարելագործելու) ծառայություններ ձեռք բերելու համար:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը գումար հատկացնելու մասին» ՀՀ կառավարության որոշման նախագծի ընդունման վերաբերյալ
1. Իրավական ակտի անհրաժեշտությունը (նպատակը)

Նախագծի անհրաժեշտությունը պայմանավորված է «Էլեկտրոնային կենսաթոշակ» տեղեկատվական համակարգում (ՏՀ) համապատասխան փոփոխություններ կատարելու հանգամանքով՝ նպատակ ունենալով վերանայել աշխատանքային ստաժի (գործատուի) վերաբերյալ տեղեկատվությունը ՏՀ մուտքագրելու և ՏՀ-ում աշխատանքային ստաժը հաշվարկելու ընթացակարգերը, ինչպես նաև ՀՀ աշխատանքի և սոցիալական հարցերի նախարարության սոցիալական ապահովության պետական ծառայության (այսուհետ՝ Ծառայություն) տարածքային բաժինների համար ապահովել հասանելիություն գործատուների վերաբերյալ տվյալներին։ 

1.1. Կարգավորման հարաբերությունների ներկա վիճակը և առկա խնդիրները

Գործող ընթացակարգերի համաձայն՝ գործատուի վերաբերյալ տեղեկատվությունը (անվանումը, ՀՎՀՀ-ն) «Էլեկտրոնային կենսաթոշակ» տեղեկատվական համակարգ է մուտքագրվում ձեռքով, և որպես հետևանք՝ միևնույն գործատուի անվանումը ՏՀ-ում մուտքագրվում է (հանդես է գալիս) տարբեր ձևերով։ Հաճախ սխալ է մուտքագրվում նաև գործատուի ՀՎՀՀ-ն։ 

Արդյունքում, հնարավոր չի լինում արդյունավետ կերպով իրականացնել վերլուծություններ։

Միաժամանակ, գործատուների վերաբերյալ առկա տեղեկատվությունը, հասանելի չէ տարածքային բաժիններին, ինչի արդյունքում բարձր է պատահական և միտումնավոր սխալների հավանականությունը։ Օրինակ, հնարավոր են դեպքեր, երբ աշխատանքային ստաժում հաշվարկվի մինչև տվյալ գործատուի պետական գրանցում ստանալը տվյալ գործաուի մոտ «աշխատելու» ժամանակահատվածը։

Ավտոմատացված չեն նաև անձնավորված հաշվառման «Պառնաս» տեղեկատվական համակարգում առկա տեղեկատվությունը (2004-2012թթ.), ինչպես նաև «Եկամտային հարկի և սոցիալական վճարի անձնավորված հաշվառման մասին» ՀՀ օրենքի հիման վրա Հարկային մարմնից ստացված տեղեկատվությունը «Էլեկտրոնային կենսաթոշակ» տեղեկատվական համակարգում կիրառելու (առկա կամ ստացված տեղեկատվության հիման վրա աշխատանքային ստաժը հաշվարկելու) ընթացակարգերը։

Արդյունքում, առկա են կոռուպցիոն ռիսկեր և չհիմնավորված փաստաթղթերի հիման վրա աշխատանքային ստաժի հաշվառման բարձր հավանականություն։

Հաշվի առնելով վերը նշվածը՝ անհրաժեշտ է լրամշակել «Էլեկտրոնային կենսաթոշակ» տեղեկատվական համակարգը՝ գործատուի վերաբերյալ տեղեկատվությունը հաշվառելու և աշխատանքային ստաժը հաշվառելու (հաշվարկելու) ընթացակարգերը կատարելագործելու նպատակով։

Խնդրին անդրադարձ է կատարվել նաև ՀՀ կառավարության 2016 թվականի դեկտեմբերի 29-ի նիստում։ Մասնավորապես, 2016 թվականի դեկտեմբերի 29-ի նիստի 29.7/[388032]-17 N 53 արձանագրության համաձայն՝ հանձնարարվել է մշակել և ներդնել աշխատանքային ստաժի հաշվարկման իրավաչափության նկատմամբ վերահսկողություն իրականացնելու արդյունավետ համակարգ, այդ թվում՝ ռիսկերի վրա հիմնված վերլուծություններ իրականացնելու միջոցով։

Միաժամանակ, ի կատարումն վերը նշված հանձնարարականի՝ աշխատանքներ են տարվել աշխատանքային ստաժի հաշվարկման իրավաչափության նկատմամբ վերահսկողությունը (վարչարարությունը) խստացնելու ուղղությամբ։

Մասնավորապես, չհիմնավորված (ոչ հավաստի տվյալներ պարունակող) փաստաթղթերի հիման վրա ստաժի հաշվարկման դեպքերը վերհանելու և բացառելու նպատակով ՀՀ աշխատանքի և սոցիալական հարցերի նախարարի 16.01.2017թ. N 1-Ա/1 և ՀՀ աշխատանքի և սոցիալական հարցերի նախարարության սոցիալական ապահո​վության պետական ծառայության պետի 17.01.2017թ. N Ղ/3 հրամաններով սահմանվել և իրականացվել են մի շարք միջոցառումներ։

Արդյունքում, «Էլեկտրոնային կենսաթոշակ» տեղեկատվական համակարգում հաշվառված աշխատանքային ստաժի տևողությունը 2017 թվականի հունվար-մայիս ժամանակահատվածում նվազել է շուրջ 120 000 տարով։ 

Սակայն իրականացված աշխատանքներն ու վերլուծությունները ցույց են տալիս, որ առկա գործիքակազմի պարագայում, առանց «Էլեկտրոնային կենսաթոշակ» տեղեկատվական համակարգում փոփոխություններ կատարելու և համապատասխան ծրագրային ապահովություն մշակելու, հնարավոր չէ արդյունավետ կերպով կառավարել աշխատանքային ստաժի հաշվարկման կապակցությամբ առկա ռիսկերը։

Ըստ այդմ, մշակվել է Գործատուի վերաբերյալ տեղեկատվությունը «Էլեկտրոնային կենսաթոշակ» տեղեկատվական համակարգ մուտքագրելու (աշխատանքային ստաժը հաշվարկելու) կառուցվածքագործառույթային մոդելը, որտեղ նկարագրված են անհրաժեշտ փոփոխությունները՝ ընդհանուր գծերով։

Հարկ է նկատի ունենալ, որ նախորդիվ բանակցություններ են վարվել դոնոր կազմակերպությունների հետ՝ խնդրո առարկա աշխատանքների համար միջոցներ հատկացնելու վերաբերյալ, սակայն՝ ապարդյուն (առ այսօր որևէ կազմակերպություն հանձն չի առել նախատեսվող աշխատանքների ֆինանսավորումը)։

1.2. Առկա խնդրի առաջարկվող լուծումը

Հաշվի առնելով վերը նշվածը՝ առաջարկվում է «Էլեկտրոնային կենսաթոշակ» տեղեկատվական համակարգը կատարելագործելու և համապատասխան  ծրագրային ապահովություն մշակելու աշխատանքները ֆինանսավորել ՀՀ պետական բյուջեի միջոցների հաշվին։

2. Կարգավորման առարկան

Ներկայացվող նախագծով առաջարկվում է ՀՀ պետական բյուջեից համապատասխան միջոցներ հատկացնել «Էլեկտրոնային կենսաթոշակ» տեղեկատվական համակարգում անհրաժեշտ փոփոխություններ կատարելու և համապատասխան ծրագրային ապահովություն մշակելու ծառայություններ ձեռք բերելու նպատակով (հաշվարկ-հիմնավորումը կցվում է)։
3. Իրավական ակտի կիրառման դեպքում ակնկալվող արդյունքը

Նախագիծն ընդունվելու դեպքում էապես կնվազեն աշխատանքային ստաժի կապակցությամբ առկա ռիսկերը և նվազագույնի կհասցվեն ոչ հավաստի տվյալներ պարունակող փաստա​թղթերի հիման վրա ստաժի հաշվարկման դեպքերը՝ ապահովելով կենսաթոշակային ապահովությանը ուղղված միջոցների զգալի խնայողություններ։

ՏԵՂԵԿԱՆՔ

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը գումար հատկացնելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը գումար հատկացնելու մասին» ՀՀ կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

«Էլեկտրոնային կենսաթոշակ» տեղեկատվական համակարգում անհրաժեշտ փոփոխություններ կատարելու և համապատասխան ծրագրային ապահովություն մշակելու աշխատանքները նախատեսվում է ֆինանսավորել ՀՀ աշխատանքի և սոցիալական հարցերի նախարարության սոցիալական ապահովության պետական ծառայությանը ՀՀ պետական բյուջեով հատկացված  միջոցների շրջանակներում՝ իրականացվող ծրագրերի գծով ապահովված խնայողությունների հաշվին։

ՏԵՂԵԿԱՆՔ

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը գումար հատկացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին

«Հայաստանի Հանրապետության 2017 թվականի պետական բյուջեում վերաբաշխում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու, Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը գումար հատկացնելու մասին» ՀՀ կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա:

Հաշվարկ-հիմնավորում

գործատուի վերաբերյալ տեղեկատվությունը հաշվառելու և աշխատանքային ստաժը հաշվարկելու ընթացակարգերը կատարելագործելու նպատակով իրականացվող աշխատանքների

հազ. դրամ

	
	Ն​կա​րագ​րու​թյուն
	Քա​նակ
	Ար​ժեք
	Ըն​դա​մե​նը

	1.
	Գործատուների տեղեկատվական բազայի (ԳՏԲ) նախագծում, մշակում և ինտեգրում «Էլեկտրոնային կենսաթոշակ» տեղեկատվական համակարգին
	1
	3,200.0
	3,200.0

	2.
	Այլ տեղեկատվական համակարգերում առկա՝ գործատուների վերաբերյալ տեղեկատվության մշակում և ներառում Գործատուների տեղեկատվական բազա
	1
	2,200.0
	2,200.0

	3.
	Աշխատանքային ստաժի (գործատուների) վերաբերյալ տեղեկատվությունը «Էլեկտրոնային կենսաթոշակ» տեղեկատվական համակարգ մուտքագրելու նոր ընթացակարգերի կիրարկումն ապահովող  ծրագրային ապահովության մշակում («Էլեկտրոնային կենսաթոշակ» տեղեկատվական համակարգում անհրաժեշտ փոփոխությունների իրականացում)
	1
	2,300.0
	2,300.0

	4.
	«Էլեկտրոնային կենսաթոշակ» տեղեկատվական համակարգ մուտքագրված՝ գործատուների և աշխատանքային գործունեության ժամանակահատվածների վերաբերյալ տվյալների  հիման վրա աշխատանքային ստաժը հաշվարկելն ապահովող «խելացի» smart ենթահամակարգի (ծրագրային ապահովության) մշակում
	1
	5,000.0
	5,000.0

	5.
	Հարկային մարմնից ստացված տեղեկատվությունը (տվյալները) «Էլեկտրոնային կենսաթոշակ» տեղեկատվական համակարգ ներառելն ու կիրառելը (ստացված տեղեկատվության հիման վրա աշխատանքային ստաժը հաշվարկելը) ապահովող ծրագրային ապահովություն մշակում
	1
	2,000.0
	2,000.0

	6.
	«Էլեկտրոնային կենսաթոշակ» տեղեկատվական համակարգում հաշվառված աշխատանքային ստաժի գույքագրման գործիքի մշակում և ինտեգրում «Էլեկտրոնային կենսաթոշակ» տեղեկատվական համակարգին 
	1
	2,000.0
	2,000.0

	Ըն​դա​մե​նը (առանց ԱԱՀ-ի)
	16,700.0

	ԱԱՀ (20%)
	3,340.0

	Ըն​դա​մե​նը (ներառյալ ԱԱՀ-ն)
	20,040.0

